
KOMUNIKATË PËR SHTYP 

USAID i ndihmon komunave të Maqedonisë në sigurimin e 
shërbimeve më të mira për qytetarët 

 
Gjatë katër viteve të kaluara, të gjitha komunat në Maqedoni e kanë përmirësuar 
menaxhimin financiar dhe administrimin e taksave lokale. Në fakt, mbledhja e taksave 
në nivel nacional pothuajse është trefishuar në periudhën 2006-2010. Që nga viti 2007, 
Aktiviteti i USAID Maqedonisë për pushtetin lokal (MLGA) i ka përkrahur pushtetet lokale 
të Maqedonisë drejt përmirësimit të shërbimeve për qytetarët, duke e përforcuar 
efikasitetin, efektivitetin dhe llogaridhënien komunale.  
 
Aktiviteti i USAID-it  për pushtetin lokal e ka përkrahur decentralizimin e ingjerencave për 
menaxhimin e tokës ndërtimore drejt nivelit lokal, si dhe krijimin e tregut të kredive 
komunale, përmes zhvillimit të kornizës relevante ligjore dhe krijimit të kapacitetit 
komunal për qasje ndaj tregjeve kreditore për implementimin e projekteve më të 
mëdha të investimit të kapitalit.  

“Krejt kjo do të kishte qenë e pamundur pa partnerët tonë, me të cilët kemi punuar me 
dëshirë dhe përkushtim për promovimin e sistemeve inovative dhe bashkëkohore, me 
synim të sigurimit efikas dhe cilësor të shërbimeve për të gjithë qytetarët e Maqedonisë” 
ka thënë Drejtori i Projektit, Gjorgji Josifov në ceremoninë përmbyllëse.  
 
USAID i ka ndihmuar komunat në Maqedoni përmes: përkrahjes së zhvillimit të sistemit 
financiar ndër-qeveritar (1); përmirësimit të kapaciteteve komunale për menaxhim 
financiar (2); përforcimit të aftësisë kreditore të komunave, me qëllim të mundësimit të 
investimeve komunale në infrastrukturë (3); përmirësimit të mbledhjes së tatimeve dhe 
taksave në nivel lokal (4); përkrahjes së komunave në nxitjen e zhvillimit ekonomik lokal 
(5) dhe rritjes së transparencës dhe llogaridhënies qeveritare (6).  
 
SHËNIM PËR REDAKTORËT: 
 
Aktiviteti i USAID-it për pushtetin lokal ka qenë projekt me buxhet prej $6 milionëve dhe është 
implementuar nga Tetra Tech ARD. Përmes krijimit të kapacitetit dhe përmirësimit të rezultateve 
të punës së institucioneve kyçe demokratike në nivel lokal, si që është Bashkësia e njësive të 
vetëqeverisjes lokale (BNjVL), institucionet janë bërë më të qëndrueshme dhe më të afta për 
vazhdimin e reformave të decentralizimit.    
 
Që nga viti 1993, populli amerikan ka investuar mbi $500 milionë në Maqedoni përmes USAID-it. 
USAID është duke implementuar projekte me të cilat krijohen vende të punës, zvogëlohet 
korrupsioni dhe përmirësohet cilësia e arsimit në Maqedoni. Këto nisma e përkrahin tranzicionin e 



 
 

 
 

Maqedonisë drejt demokracisë stabile dhe demokracisë prosperuese. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  
 


